Azərbaycan Respublikasının iqtisadiyyat   nazirinin ____________  2021-ci il tarixli  _____ nömrəli əmri ilə təsdiq edilmişdir.

Azərbaycan Respublikasının İqtisadiyyat Nazirliyi yanında 
Əmlak Məsələləri Dövlət Xidmətinin ərazi şöbələrinin  
 ƏSASNAMƏSİ

1. Ümumi müddəalar
1.1. Azərbaycan Respublikasının İqtisadiyyat Nazirliyi yanında Əmlak Məsələləri Dövlət Xidmətinin (bundan sonra – Xidmət) strukturuna daxil olan ərazi şöbələri (bundan sonra – şöbələr) fəaliyyət göstərdikləri region üzrə dövlət əmlakının idarə edilməsi, özəlləşdirilməsi, mühafizəsi, qorunub saxlanılması, dövlət əmlakından təyinatı üzrə səmərəli istifadə olunmasına nəzarət edilməsi, həmçinin torpaqların idarə edilməsi və istifadəsinə nəzarət edilməsi işlərinin təşkilini və tənzimlənməsini həyata keçirirlər.
1.2. Şöbələr öz fəaliyyətində Azərbaycan Respublikasının Konstitusiyasını, Azərbaycan Respublikasının “Dövlət qulluğu haqqında” və digər qanunlarını, Azərbaycan Respublikası Prezidentinin fərman və sərəncamlarını, Azərbaycan Respublikası Nazirlər Kabinetinin qərar və sərəncamlarını, “Azərbaycan Respublikasının İqtisadiyyat Nazirliyi haqqında Əsasnamə”ni və Xidmətin Əsasnaməsini, digər qanunvericilik aktlarını, Azərbaycan Respublikasının İqtisadiyyat Nazirliyinin (bundan sonra - Nazirlik) Kollegiya qərarlarını, Azərbaycan Respublikası iqtisadiyyat nazirinin (bundan sonra - nazir) və Xidmət rəisinin əmr və sərəncamlarını (bundan sonra - təşkilati-sərəncamverici sənədlər) və bu Əsasnaməni rəhbər tuturlar. 
1.3. Şöbələr öz vəzifələrini yerinə yetirərkən və hüquqlarını həyata keçirərkən Xidmətin struktur bölmələri və tabeliyindəki qurumları (bundan sonra – Xidmətin strukturları) ilə qarşılıqlı əlaqədə fəaliyyət göstərirlər.

2. Şöbələrin fəaliyyət istiqamətləri
2.0. Şöbələr aşağıdakı istiqamətlərdə fəaliyyət göstərirlər:
2.0.1. dövlət əmlakının idarə edilməsi, özəlləşdirilməsi və icarəyə verilməsi işlərini təşkil edirlər;
2.0.2. dövlət əmlakının mühafizəsinə, qorunub saxlanılmasına və təyinatı üzrə səmərəli istifadə olunmasına nəzarət edirlər;
2.0.3. torpaqların idarə edilməsi və təyinatı üzrə istifadəsinə nəzarət edirlər;
2.0.4. özəlləşdiriləcək dövlət müəssisələrinin özəlləşdirməyə hazırlanması, sağlamlaşdırılması və özəlləşdirmədən sonra dəstəklənməsi istiqamətində görülən tədbirlərdə iştirak edirlər;
2.0.5. torpaq bazarının təşkili istiqamətində tədbirlər görürlər;
2.0.6. dövlət torpaq kadastrı, torpaqların monitorinqi və yerquruluşu işlərinin aparılmasında iştirak edirlər;
2.0.7. müvafiq sahənin inkişafına dair təkliflər verirlər;
2.0.8. qanunvericiliklə müəyyən edilmiş digər istiqamətlərdə fəaliyyət göstərirlər.

3. Şöbələrin vəzifələri
3.0. Şöbələrin bu Əsasnamə ilə müəyyən olunmuş fəaliyyət istiqamətlərindən irəli gələn aşağıdakı vəzifələri vardır:
3.0.1. “Azərbaycan Respublikasında dövlət əmlakının özəlləşdirilməsinin II Dövlət Proqramı”nın əsas məqsədlərini müvafiq ərazi daxilində həyata keçirilməsini təşkil etmək;
3.0.2. kiçik dövlət müəssisə və obyektlərinin (avadanlıqların), tikintisi dondurulmuş, tikintisinin normativ müddətləri ötmüş və tikintisi başa çatdırılmamış obyektlərin, icarəyə verilmiş dövlət əmlakının, özəlləşdirilən müəssisə və obyektlərin, hüquqi və fiziki şəxslər tərəfindən inşa edilmiş tikililərin yerləşdiyi dövlət torpaq sahələrinin özəlləşdirilməsini, icarə müqavilələrinin bağlanmasını təmin etmək məqsədilə müvafiq ilkin sənədlərin hazırlanması və Xidmətə və ya onun strukturuna daxil olan qurumlara təqdim edilməsi ilə bağlı zəruri tədbirlər görmək;
3.0.3. dövlət əmlakının inventarlaşdırılması və qiymətləndirilməsi ilə bağlı zəruri tədbirlər görmək;
3.0.4. müəssisə və obyektlərin (əmlakın) özəlləşdirmə sənədlərini vaxtında Xidmətin əlaqədar qurumlarına təqdim etmək;
3.0.5. daşınmaz dövlət əmlakının icarəyə verilməsinə dair müqavilələrin bağlanması ilə əlaqədar təkliflər vermək;
3.0.6. bağlanmış icarə müqavilələrinin şərtlərinin yerinə yetirilməsinə nəzarət etmək, aşkar edilmiş pozuntuların aradan qaldırılması üçün təkliflər vermək;
3.0.7. balans saxlayıcıları tərəfindən daşınmaz dövlət əmlakının qanunsuz icarəyə verilməsinin qarşısının alınması, bağlanmış müqavilələrin ləğvi və ödənilmiş icarə haqqının dövlət büdcəsinə köçürülməsi üçün zəruri tədbirlər görmək;
3.0.8. istifadə olunmayan və səmərəsiz istifadə olunan daşınmaz dövlət əmlakının aşkar edilməsi, icarəyə verilməsi və özəlləşdirilməsi üzrə işləri təşkil etmək və bu barədə Xidmətə təkliflər vermək;
3.0.9. özəlləşdirilən dövlət müəssisə və obyektlərinin, fiziki və hüquqi şəxslər tərəfindən inşa edilmiş müəssisə və obyektlərin yerləşdiyi torpaq sahələri haqqında zəruri məlumatları toplamaq və Xidmətə təqdim etmək;
3.0.10. özəlləşdirilən dövlət müəssisə və obyektlərinin, fiziki və hüquqi şəxslər tərəfindən inşa edilmiş müəssisə və obyektlərin yerləşdiyi torpaq sahələrinin özəlləşdirilməsi barədə təkliflər vermək;
3.0.11. dövlət müəssisə, idarə və təşkilatların istifadəsində olan, dövlət mülkiyyətində olan obyektlərin yerləşdiyi və ya dövlət obyektlərinin tikintisi layihələşdirilmiş, özəlləşdirilən dövlət müəssisə və obyektlərinin, habelə hüquqi və fiziki şəxslər tərəfindən inşa edilmiş müəssisə və obyektlərin yerləşdiyi dövlət torpaqlarının icarəyə verilməsi barədə təkliflər vermək, digər dövlət torpaqlarının icarəyə verilməsinə dair rəy verilməsində iştirak etmək;
3.0.12. dövlət və özəlləşdirilən müəssisələrə məxsus torpaq sahələrinin (əmlakın) zəbt olunması və qanunazidd formada istifadə olunması hallarının qarşısını almaq üçün tədbirlər görmək, bu barədə məlumatları Xidmətin əlaqədar bölmələrinə təqdim etmək;
3.0.13. torpaq bazarının təşkili və torpaq bazarı subyektlərinin hüquq və vəzifələrinin əhali arasında təbliğ edilməsi işlərində iştirak etmək;
3.0.14. torpaqlardan istifadəyə və onların mühafizəsinə nəzarət etmək;
3.0.15. torpaqların kateqoriyalara aid edilməsi və onların bir kateqoriyadan digərinə keçirilməsi, bələdiyyə mülkiyyətinə torpaq alınması barədə vəsatətlərə baxılmasında iştirak etmək;
3.0.16. dövlət və bələdiyyə mülkiyyətində olan torpaqların mülkiyyətə və ya icarəyə verilməsi ilə bağlı torpaq müsabiqələrinin və hərraclarının  keçirilməsi ilə bağlı işlərin təşkilində iştirak etmək;
3.0.17. fəaliyyət istiqamətləri üzrə torpaq haqqında qanunvericiliyin tələblərini pozan şəxslərin inzibati məsuliyyətə cəlb edilməsi istiqamətində tədbirlər görmək;
3.0.18. torpaq qanunvericiliyinin tələblərinin pozulması ilə həyata keçirilən faydalı qazıntıların hasilatı, aqrokimyəvi, meşə-meliorasiya, geoloji-kəşfiyyat, axtarış işlərində aşkar olunmuş qanun pozuntularının aradan qaldırılması sahəsində təkliflər vermək;
3.0.19. torpaqlardan səmərəli istifadə, onların mühafizəsi məsələləri, torpaq islahatı, torpaqla bağlı digər məsələlərin həlli ilə əlaqədar dövlət orqanlarının və bələdiyyələrin torpaq qanunvericiliyinin tələblərinə uyğun gəlməyən inzibati aktlarının ləğv edilməsi barədə təkliflər vermək;
3.0.20. qanunla müəyyən edilmiş əsaslar olduqda mülkiyyətə, istifadəyə və icarəyə verilmiş torpaqlar üzərində mülkiyyət, istifadə və icarə hüquqlarına xitam verilməsi üçün təkliflər vermək;
3.0.21. özəlləşdirilmiş müəssisə və obyektlərin büdcəyə borclarının vaxtında ödənilməsini təmin etmək;
3.0.22. dövlət əmlakının icarəyə verilməsindən və özəlləşdirilməsindən əldə edilən vəsaitin dövlət büdcəsinə keçirilməsi ilə bağlı tədbirlər görmək və bu barədə Xidmətin əlaqədar bölmələrinə məlumat vermək;
3.0.23. dövlət əmlakının mühafizəsinə və qorunub saxlanılmasına, dövlət əmlakından səmərəli istifadə olunmasına nəzarət etmək, əmlakın qorunub saxlanılmasının təşkili ilə əlaqədar tədbirlər görmək, bu sahədə müvafiq qanunvericiliyi pozan müəssisə və təşkilatların rəhbərləri barədə Xidmətə məlumat vermək;
3.0.24. dövlət müəssisə və təşkilatları tərəfindən dövlət əmlakının inventar siyahılarının tərtib olunmasını təşkil etmək;
3.0.25. daşınmaz dövlət əmlakının registr məlumatlarının toplanması və sistemləşdirilməsində iştirak etmək, bu barədə aidiyyəti üzrə Xidmətin əlaqədar bölmələrinə məlumat vermək;
3.0.26. dövlət mülkiyyətində olan qeyri-yaşayış sahələrindən səmərəli istifadə olunmasına nəzarət etmək və dövlət ehtiyaclarının ödənilməsi barədə təkliflər vermək;
3.0.27. investisiya mühitinin yaxşılaşdırılması və investisiyaların stimullaşdırılması ilə bağlı təkliflər vermək;
3.0.28. özəlləşdirilən dövlət müəssisələrinin fəaliyyətinin səmərəliliyinin və rəqabət qabiliyyətinin yüksəldilməsi ilə bağlı iş aparmaq;
3.0.29. özəlləşdirilməsi barədə qərar qəbul edilmiş dövlət müəssisələrinin restrukturizasiyası və özəlləşdirməqabağı sağlamlaşdırılması ilə bağlı Xidmətə təkliflər vermək;
3.0.30. özəlləşdirilmiş müəssisələrin yeni mülkiyyətçiləri tərəfindən özəlləşdirmə barədə bağlanmış əqdlərdə nəzərdə tutulmuş öhdəlik və şərtlərin yerinə yetirilməsinə nəzarət etmək, dövlət müəssisələrinin özəlləşdirmədən sonrakı fəaliyyətinin dəstəklənməsi və investisiya qoyuluşunun səmərəliliyinin təmin olunması məqsədi ilə araşdırma və monitorinqlərin aparılmasında iştirak etmək;
3.0.31. müvafiq ərazidə yerləşən dövlət əmlakı barədə bağlanmış əqdlər Azərbaycan Respublikasının iqtisadi maraqlarına ziyanla nəticələndikdə, həmin əqdlər barədə aidiyyəti üzrə Xidmətin müvafiq bölmələrinə məlumat vermək;
3.0.32. dövlət əmlakının özəlləşdirilməsi prosesinin ictimai nəzarət və şəffaflıq prinsipləri əsasında həyata keçirilməsini, özəlləşdirmə prosesində əmək kollektivi üzvlərinin hüquqlarının və sosial ədalət prinsipinin qorunmasını təmin etmək məqsədilə zəruri tədbirlər görmək;
3.0.33. yerli icra hakimiyyəti orqanlarından, bələdiyyələrdən, dövlət müəssisə, idarə və təşkilatlarından, təsərrüfat fəaliyyəti göstərən subyektlərdən dövlət əmlakının özəlləşdirilməsinə dair sənədləri və digər məlumatları almaq məqsədilə sorğular vermək;
3.0.34. bələdiyyə mülkiyyətində olan torpaq sahələrinin sərhədlərinin müəyyən edilməsində və torpaqların müvafiq bələdiyyələrə təhvil verilməsində iştirak etmək, bələdiyyə mülkiyyətində olan torpaq sahələrinin xüsusiyyətinə və torpağın ayrılma məqsədinə, mövcud texniki normalara, yerquruluşu və şəhərsalma sənədlərinə uyğun olaraq mülkiyyətə, istifadəyə, icarəyə verilməsinə dair Xidmətin strukturuna daxil olan aidiyyəti qurumlarla razılaşdırmaqla rəy vermək;
3.0.35. Azərbaycan Respublikasının inzibati ərazi bölgüsünə uyğun olaraq rayon, şəhər, şəhər tipli qəsəbələr və digər yaşayış məntəqələrinin və bələdiyyələrin sərhədlərinin naturada müəyyən edilməsində, elektron daşıyıcıda və kağız üzərində xəritələşdirilməsində iştirak etmək;
3.0.36. torpaq sahələrində mərzçəkmə işlərinin aparılmasında və mərz nişanlarının qoyulmasında iştirak etmək;
3.0.37. dövlət, bələdiyyə və xüsusi mülkiyyətdə olan bütün kateqoriyalı torpaqların elektron uçotunun aparılması və xəritələşdirilməsi yolu ilə avtomatlaşdırılmış torpaq kadastr informasiya sisteminin və məlumat bankının yaradılmasında iştirak etmək;
3.0.38. torpaqların monitorinqini aparmaq və nəticələri barədə Xidmətin aidiyyəti struktur bölmə və qurumlarına məlumat vermək;
3.0.39. torpaqlardan səmərəli istifadəyə, torpaqların zəbt edilməsi və qanunazidd formada istifadəsinin qarşısının alınmasına nəzarət etmək;
3.0.40. yay və qış otlaq sahələrindən istifadə olunmasına nəzarət etmək;
3.0.41. torpaqların kənd təsərrüfatı və meşə təsərrüfatı dövriyyəsindən çıxarılması ilə əlaqədar olaraq kənd təsərrüfatı və meşə təsərrüfatı itkilərinin miqdarının müəyyən edilməsi barəsində təkliflər vermək;
3.0.42. dövlət torpaq kadastrının və torpaqların monitorinqinin aparılması, yerquruluşunun həyata keçirilməsi və bu işlərə nəzarət edilməsi ilə bağlı tədbirlər görmək;
3.0.43. kadastr qiymət rayonları və ora daxil olan inzibati rayonlar üzrə kənd təsərrüfatı torpaqlarının təyinatı, coğrafi yerləşməsi və keyfiyyəti nəzərə alınmaqla şərti balların müəyyənləşdirilməsində, habelə torpağın normativ qiymətinin müəyyənləşdirilməsinə və torpaqlardan səmərəli istifadə olunması və onların mühafizəsini təmin edən iqtisadi həvəsləndirmə tədbirlərinə dair təkliflərin hazırlanmasında iştirak etmək;
3.0.44. təsərrüfat fəaliyyətinin torpağa olan zərərli nəticələrinin təhlil edilməsi, torpaqda baş verən hər hansı mənfi proseslərin əmələ gəlməsinin öncədən müəyyənləşdirilməsi və onlara qarşı mübarizə tədbirlərinin hazırlanmasında iştirak etmək;
3.0.45. münbitlik xassələrini itirmiş torpaqların müvəqqəti əkin dövriyyəsindən çıxarılmasına (konservasiyasına) dair təkliflər verilməsində, torpaqların münbitliyinin bərpası, artırılması və onların mühafizəsi üzrə investisiya proqramlarının ekspertizasının həyata keçirilməsində, gələcəkdə həmin sahələrin kənd təsərrüfatı dövriyyəsinə cəlb edilməsi barədə təkliflər vermək;
3.0.46. çirklənmiş, öz keyfiyyətini itirmiş və yararsız hala düşmüş (tənəzzülə uğramış) torpaqların konservasiya edilməsinə dair təkliflər vermək;
3.0.47. hər il 1 yanvar vəziyyətinə əvvəlki il üçün torpaq fondunun növlərinə, torpaqların rekultivasiyasına, mülkiyyətçilər və istifadəçilər üzrə torpaq bölgüsünə, hər 5 ildən bir isə torpaqların keyfiyyətinə (bonitirovka, iqtisadi qiymətləndirmə) dair hesabatların tərtibində iştirak etmək;
3.0.48. torpaq ehtiyatlarından istifadə olunmasında proqramların, sxemlərin və yerquruluşu layihələrinin dövlət ekspertizasının aparılmasında, şəhərsalma və tikinti qanunvericiliyinə uyğun olaraq ərazi planlarına və baş planlara müvafiq rəy verilməsində iştirak etmək;
3.0.49. tabeliyindən və sahə mənsubiyyətindən asılı olmayaraq, dövlət mülkiyyətində olan, habelə nizamnamə kapitalında dövlətin payı olan hüquqi şəxslərə məxsus obyektlərin (əsas vəsaitlərin) balansdan-balansa verilməsinə razılıq və silinməsinə dair rəy verilməsi barədə Xidmətə daxil olan müraciətləri zərurət olduğu təqdirdə yerində araşdırmaqla müvafiq məlumat və sənədləri Xidmətə təqdim etmək; 
3.0.50. özəlləşdirilməyə açıq elan edilmiş dövlət müəssisələrində və nizamnamə kapitalında dövlətin payı olan səhmdar cəmiyyətlərində dövlət əmlakının qorunub saxlanılması və mühafizəsinin təmin edilməsi məqsədilə mütəmadi olaraq monitorinqlər keçirmək;
3.0.51. şöbəyə daxil olan məktub, ərizə və şikayətləri araşdıraraq cavablandırılmasını təmin etmək və Xidmətə daxil olan müraciətlərin araşdırılması və cavablandırılması istiqamətində tədbirlər görmək;
3.0.52. vətəndaşların qəbulunu təşkil etmək, icrası şöbəyə həvalə edilmiş müraciətlərə baxılmasını və qanunvericiliklə müəyyən edilmiş müddətdə və qaydada müvafiq tədbirlərin görülməsini təmin etmək;
3.0.53. Xidmətin icraçı olduğu dövlət proqramları, strateji yol xəritələri və digər normativ hüquqi aktlarla müəyyən edilmiş tapşırıqların aidiyyəti üzrə tam həcmdə, vaxtında və keyfiyyətlə icrasını təmin etmək,  icraya dair hesabatları (məlumatları) hazırlayıb müəyyən edilmiş qaydada təqdim etmək, bununla bağlı Xidmətdə monitorinq və qiymətləndirmənin aparılması üçün zəruri olan məlumatları vaxtında Xidmətin aidiyyəti struktur bölməsinə təqdim etmək;
3.0.54. Xidmətin strateji inkişaf, fəaliyyət və tədbirlər planlarının hazırlanmasında iştirak etmək, onların hazırlanması və icrası ilə bağlı aidiyyəti üzrə materialları Xidmətin aidiyyəti struktur bölməsinə təqdim etmək;
3.0.55. öz fəaliyyət istiqamətləri üzrə göstərilən xidmətlərin və iş proseslərinin optimallaşdırılması, habelə elektron xidmətlərə və rəqəmsal idarəetməyə davamlı keçidin təmin edilməsi, innovasiyaların tətbiq edilməsi ilə bağlı mütəmadi təhlillər aparmaq və innovativ inkişafa dair təkliflər hazırlayıb Xidmətin aidiyyəti struktur bölməsinə təqdim etmək, təkliflərin qəbulu və icrası ilə bağlı aidiyyəti üzrə tədbirlər görmək;
3.0.56. əsasnaməsi ilə müəyyən edilmiş əsas fəaliyyətlərini müntəzəm təhlil etmək, fəaliyyətinin şəffaflığının və səmərəliliyinin artırılması barədə təkliflər hazırlayıb Xidmət rəisinə təqdim etmək və bu istiqamətdə əməli tədbirlər görmək;
3.0.57. əsas fəaliyyət göstəriciləri üzrə proqnozların və tapşırıqların müəyyən edilməsinə dair təkliflər vermək, onların icrasına dair Xidmətdə analitik məlumat bazasının yaradılması ilə bağlı fəaliyyət istiqamətləri üzrə statistik göstəriciləri hazırlamaq və Xidmətə dövri (aylıq, rüblük, yarımillik və illik) hesabatları Xidmətin aidiyyəti struktur bölməsinə təqdim etmək;
3.0.58. Xidmətdə əsas fəaliyyət göstəriciləri üzrə müəyyən edilmiş proqnozların icrasının monitorinqini və qiymətləndirilməsi, həmçinin müvafiq iqtisadi-statistik, texniki-iqtisadi və analitik təhlillər aparmaq məqsədilə aidiyyəti üzrə zəruri məlumatları, arayışları, cədvəlləri və digər məlumatları hazırlayıb Xidmətin aidiyyəti struktur bölməsinə təqdim etmək, müvafiq fəaliyyət sahələrinin  perspektiv inkişafı, müasirləşdirilməsi və beynəlxalq təcrübəyə uyğunlaşdırılması ilə bağlı təkliflər vermək;
3.0.59. müvafiq sahənin inkişafı ilə bağlı öz fəaliyyət istiqamətləri üzrə dövlət proqramlarının və digər normativ hüquqi aktların layihələrini hazırlamaq və hazırlanmasında iştirak etmək;
3.0.60. şöbələrin iş planını, fəaliyyəti ilə bağlı hesabatları dövrlər üzrə hazırlamaq, görülən işlər barədə müntəzəm olaraq Xidmətin rəhbərliyinə məlumatların (hesabatların) verilməsini təmin etmək;
3.0.61. şöbələrin əməkdaşları tərəfindən fəaliyyət prosesində qanunvericiliyə uyğun olaraq xidməti məlumatların, dövlət və kommersiya sirrinin qorunmasını təmin etmək;
3.0.62. fəaliyyət istiqamətləri üzrə daxil olan ərizə, şikayət və təkliflərə baxmaq və səlahiyyətləri daxilində tədbirlər görmək;
3.0.63. fəaliyyət istiqamətlərinə uyğun olaraq qanunvericiliklə nəzərdə tutulmuş digər vəzifələri yerinə yetirmək.
4. Şöbələrin hüquqları
4.0. Şöbələrin vəzifələrini yerinə yetirmək üçün aşağıdakı hüquqları vardır:
4.0.1. Xidmət tərəfindən qəbul edilmiş, mərkəzi və yerli icra hakimiyyəti orqanları, bələdiyyələr, fiziki və hüquqi şəxslər üçün icrası məcburi qərarların icra olunmasını tələb etmək;
4.0.2. səlahiyyətlərinin icrası ilə bağlı yerli icra hakimiyyəti orqanlarından, bələdiyyə orqanlarından, fiziki və hüquqi şəxslərdən məlumatlar və arayışlar almaq;
4.0.3. torpaqlardan istifadəyə və onların mühafizəsinə dövlət nəzarətinin təmin edilməsi məqsədi ilə tədbirlər həyata keçirmək;
4.0.4. fəaliyyət istiqamətləri üzrə torpaq haqqında qanunvericiliyin tələblərini pozan şəxslərin inzibati məsuliyyətə cəlb edilməsini təşkil etmək;
4.0.5. torpaqlardan istifadə və onların mühafizəsinə dövlət nəzarətinin həyata keçirilməsi zamanı aşkar edilən qanun pozuntularının müəyyən olunmuş müddətdə aradan qaldırılması üçün tədbirlər görmək;
4.0.6. torpaq istifadəçiləri tərəfindən torpaq qanunvericiliyinin tələbləri müntəzəm surətdə pozulduqda, ayrılmış torpaq sahələrindən təyinatı üzrə istifadə edilmədikdə və qanunvericiliklə müəyyən edilmiş digər hallarda, həmin sahənin torpaq istifadəçilərindən geri alınması barədə təkliflər vermək;
4.0.7. torpaq qanunvericiliyinin tələblərinin pozulması ilə həyata keçirilən faydalı qazıntıların hasilatı, aqrokimyəvi, meşə-meliorasiya, geoloji kəşfiyyat, axtarış işlərində aşkar olunmuş qanun pozuntularının aradan qaldırılması sahəsində təkliflər vermək;
4.0.8. dövlət əmlakının özəlləşdirilməsi, icarəyə verilməsi və idarə edilməsinin təkmilləşdirilməsi barədə təkliflər vermək;
4.0.9. şöbələrin fəaliyyətinin təkmilləşdirilməsi ilə bağlı Xidmətin rəhbərliyinə və aidiyyəti struktur bölmələrinə təkliflər vermək;
4.0.10. şöbələrin maddi-texniki təminatının yaxşılaşdırılması, vəsait və avadanlıqlardan istifadə, onların qorunub saxlanması sahəsində tədbirlərin həyata keçirilməsi barədə təkliflər vermək;
4.0.11. fəaliyyət istiqamətlərinə uyğun olaraq qanunvericiliklə nəzərdə tutulmuş digər hüquqları həyata keçirmək.
5. Şöbələrin fəaliyyətinin təşkili
5.1. Şöbələrin strukturu və əməkdaşlarının sayı nazir tərəfindən müəyyən və təsdiq edilir. Şöbələr bilavasitə Xidmət rəisinə tabedir və onun qarşısında hesabat verir. Xidmət rəisi tərəfindən səlahiyyət verilmiş şəxs istisna olmaqla, heç kəs şöbələrin fəaliyyətinə müdaxilə edə bilməz. Şöbələrin strukturuna Dövlət əmlakının idarə edilməsi və özəlləşdirilməsi sektoru və Torpaqların idarə edilməsi və istifadəsinə nəzarət sektoru daxildir.
5.2. Şöbələrin fəaliyyətinə nazirliklə razılaşdırmaqla Xidmət rəisi tərəfindən vəzifəyə təyin və vəzifədən azad edilən şöbə müdiri rəhbərlik edir. Şöbə müdiri şöbəyə həvalə olunmuş vəzifələrin yerinə yetirilməsi və hüquqların həyata keçirilməsi üçün şəxsən məsuliyyət daşıyır.
5.3. Şöbə müdirinin nazirliklə razılaşdırmaqla Xidmət rəisi tərəfindən vəzifəyə təyin və vəzifədən azad edilən müavini vardır. Şöbə müdirinin müavini şöbə müdiri tərəfindən ona həvalə edilmiş vəzifələrin yerinə yetirilməsi və hüquqların həyata keçirilməsi üçün şəxsən məsuliyyət daşıyır. Şöbə müdiri olmadıqda onun səlahiyyətlərini müəyyən edilmiş qaydada şöbə müdirinin müavini və ya Xidmət rəisi tərəfindən müəyyən edilən digər şəxs həyata keçirir. 
5.4. Şöbənin digər əməkdaşları Xidmət rəisi tərəfindən vəzifəyə təyin və vəzifədən azad edilir. 
5.5. Sektor müdirləri müəyyən edilmiş istiqamətlər üzrə sektorların qarşısında qoyulmuş vəzifələrin icrasına görə məsuliyyət daşıyırlar.
5.6. Şöbənin və sektorların hər bir işçisi hazırladığı, ekspertizadan keçirdiyi və imzaladığı sənədin Azərbaycan Respublikasının qanunvericilik aktlarına, Azərbaycan Respublikasının İqtisadiyyat Nazirliyinin normativ hüquqi aktlarına, Azərbaycan Respublikası iqtisadiyyat nazirinin və Xidmət rəisinin əmr və sərəncamlarına uyğunluğuna görə bu Əsasnamə ilə müəyyən edilmiş vəzifələr çərçivəsində şəxsən məsuliyyət daşıyır.
5.7. Şöbə müdiri:
5.7.1. şöbənin fəaliyyətini təşkil edir və ona rəhbərlik edir;
5.7.2. tabeliyində olan sektorlar və əməkdaşlar arasında iş bölgüsü aparır, onların fəaliyyətini əlaqələndirir, əmək, icra və xidmət intizamına riayət etmələrinə nəzarət edir;
5.7.3. şöbəyə həvalə olunmuş vəzifələrin icrasını təmin etmək məqsədilə tərtib edilmiş iş planlarını və digər bu kimi sənədləri imzalayır, habelə iş planında nəzərdə tutulmuş tədbirlərin vaxtında və keyfiyyətlə həyata keçirilməsinə nəzarət edir;
5.7.4. şöbə üzrə Nazirliyin Kollegiyasında müzakirə olunmalı məsələləri müəyyən edir və bu barədə təkliflərini Xidmətin rəhbərliyinə təqdim edir;
5.7.5. şöbə tərəfindən bu Əsasnamə ilə müəyyən edilmiş vəzifələrin vaxtında və lazımi səviyyədə icrasını təmin edir;
5.7.6. şöbənin əməkdaşları barəsində həvəsləndirmə və intizam tənbeh tədbirləri görülməsi üçün Xidmətin rəhbərliyinə təqdimatlar verir;
5.7.7. şöbənin vəzifələrini yerinə yetirmək üçün səlahiyyətləri daxilində Xidmətin digər strukturlarından zəruri məlumat və sənədləri alır;
5.7.8. daxil olan məktub, ərizə, şikayət və təkliflərə qanunvericilikdə nəzərdə tutulmuş qaydada baxılmasını təşkil edir;
5.7.9. şöbədə kargüzarlıq işlərinin aparılmasını və məxfilik rejimini təmin edir;
5.7.10. şöbəni təmsil edir.  
5.8. Şöbələrin əhatə etdiyi rayon və şəhərlər üzrə təyin edilmiş məsul işçilər bu Əsasnamə ilə müəyyən olunmuş vəzifə və funksiyaların həmin rayon və şəhərlərdə yerinə yetirilməsini təmin edir və buna görə məsuliyyət daşıyırlar.
5.9. Şöbələrin fəaliyyətinə nəzarət və onların fəaliyyətinin əlaqələndirilməsi Xidmətin Ərazi və tabeli qurumlarla iş şöbəsi və fəaliyyət dairəsinə uyğun olaraq əlaqəli struktur bölmələri tərəfindən həyata keçirilir.
5.10. Şöbə müdirləri vəzifələrinə görə müvafiq rayon və şəhər torpaqlarından istifadə və onların mühafizəsinə dövlət nəzarəti üzrə rayon, şəhər dövlət müfəttişləridir. Şöbələrin dövlət nəzarətinin həyata keçirilməsi həvalə edilmiş işçiləri müvafiq rayon və şəhər torpaqlarından istifadə və onların mühafizəsinə dövlət nəzarəti üzrə müfəttişlərdir.

6. Şöbənin strukturuna daxil olan sektorların vəzifələri
6.1. Dövlət əmlakının idarə edilməsi və özəlləşdirilməsi sektorunun aşağıdakı vəzifələri vardır:
6.1.1. “Azərbaycan Respublikasında dövlət əmlakının özəlləşdirilməsinin II Dövlət Proqramı”nın əsas məqsədlərinin müvafiq ərazi daxilində həyata keçirilməsini təşkil etmək;
6.1.2. kiçik dövlət müəssisə və obyektlərinin (avadanlıqların), tikintisi dondurulmuş, tikintisinin normativ müddətləri ötmüş və tikintisi başa çatdırılmamış obyektlərin, icarəyə verilmiş dövlət əmlakının, özəlləşdirilən müəssisə və obyektlərin, hüquqi və fiziki şəxslər tərəfindən inşa edilmiş tikililərin yerləşdiyi dövlət torpaq sahələrinin özəlləşdirilməsini, icarə müqavilələrinin bağlanmasını təmin etmək məqsədilə müvafiq ilkin sənədlərin hazırlanması və Xidmətə və ya onun strukrturuna daxil olan qurumlara təqdim edilməsi ilə bağlı zəruri tədbirlər görmək;
6.1.3. dövlət əmlakının inventarlaşdırılması və qiymətləndirilməsi ilə bağlı zəruri tədbirlər görmək;
6.1.4. müəssisə və obyektlərin (əmlakın) özəlləşdirmə sənədlərini vaxtında Xidmətin əlaqədar qurumlarına təqdim etmək;
6.1.5. daşınmaz dövlət əmlakının icarəyə verilməsinə dair sənədləri vaxtında Xidmətin əlaqədar qurumlarına təqdim etmək;
6.1.6. bağlanmış icarə müqavilələrinin şərtlərinin yerinə yetirilməsinə nəzarət etmək, aşkar edilmiş pozuntuların aradan qaldırılması üçün təkliflər vermək;
6.1.7. balans saxlayıcıları tərəfindən daşınmaz dövlət əmlakının qanunsuz icarəyə verilməsinin qarşısının alınması, bağlanmış müqavilələrin ləğvi və ödənilmiş icarə haqqının dövlət büdcəsinə köçürülməsi üçün zəruri tədbirlər görmək;
6.1.8. istifadə olunmayan və səmərəsiz istifadə olunan daşınmaz dövlət əmlakının aşkar edilməsi, icarəyə verilməsi və özəlləşdirilməsi üzrə işləri təşkil etmək və bu barədə Xidmətə təkliflər vermək;
6.1.9. özəlləşdirilən dövlət müəssisə və obyektlərinin, fiziki və hüquqi şəxslər tərəfindən inşa edilmiş müəssisə və obyektlərin yerləşdiyi torpaq sahələri haqqında zəruri məlumatları toplamaq və Xidmətə təqdim etmək;
6.1.10. özəlləşdirilən dövlət müəssisə və obyektlərinin, fiziki və hüquqi şəxslər tərəfindən inşa edilmiş müəssisə və obyektlərin yerləşdiyi torpaq sahələrinin özəlləşdirilməsi barədə təkliflər vermək;
6.1.11. dövlət müəssisə, idarə və təşkilatların istifadəsində olan, dövlət mülkiyyətində olan obyektlərin yerləşdiyi və ya dövlət obyektlərinin tikintisi layihələşdirilmiş, özəlləşdirilən dövlət müəssisə və obyektlərinin, habelə hüquqi və fiziki şəxslər tərəfindən inşa edilmiş müəssisə və obyektlərin yerləşdiyi dövlət torpaqlarının icarəyə və istifadəyə verilməsi barədə təkliflər vermək, digər dövlət torpaqlarının icarəyə və istifadəyə verilməsinə dair rəy verilməsində iştirak etmək;
6.1.12. torpaqlardan istifadəyə və onların mühafizəsinə nəzarət etmək;
6.1.13. özəlləşdirilmiş müəssisə və obyektlərin büdcəyə möhlətli ödəmə borclarının vaxtında ödənilməsini təmin etmək;
6.1.14. dövlət əmlakının icarəyə verilməsindən və özəlləşdirilməsindən əldə edilən vəsaitin dövlət büdcəsinə keçirilməsi ilə bağlı tədbirlər görmək və bu barədə Xidmətin əlaqədar bölmələrinə məlumat vermək;
6.1.15. dövlət əmlakının mühafizəsinə və qorunub saxlanılmasına, dövlət əmlakından səmərəli istifadə olunmasına nəzarət etmək, əmlakın qorunub saxlanılmasının təşkili ilə əlaqədar tədbirlər görmək, bu sahədə müvafiq qanunvericiliyi pozan müəssisə və təşkilatların rəhbərləri barədə Xidmətə məlumat vermək;
6.1.16. dövlət müəssisə və təşkilatları tərəfindən dövlət əmlakının inventar siyahılarının tərtib olunmasını təşkil etmək;
6.1.17. daşınmaz dövlət əmlakının registr məlumatlarının toplanması və sistemləşdirilməsində iştirak etmək, dövlət qurumları tərəfindən onların balansında olan daşınmaz əmlaklara dair registrə təqdim edilən məlumatların monitorinqini təşkil etmək və bu barədə aidiyyəti üzrə Xidmətin əlaqədar bölmələrinə məlumat vermək;
6.1.18. dövlət mülkiyyətində olan qeyri-yaşayış sahələrindən səmərəli istifadə olunmasına nəzarət etmək və dövlət ehtiyaclarının ödənilməsi barədə təkliflər vermək;
6.1.19. investisiya mühitinin yaxşılaşdırılması və investisiyaların stimullaşdırılması ilə bağlı təkliflər vermək;
6.1.20. özəlləşdirilən dövlət müəssisələrinin fəaliyyətinin səmərəliliyinin və rəqabət qabiliyyətinin yüksəldilməsi ilə bağlı iş aparmaq;
6.1.21. özəlləşdirilməsi barədə qərar qəbul edilmiş dövlət müəssisələrinin restrukturizasiyası və özəlləşdirməqabağı sağlamlaşdırılması ilə bağlı Xidmətə təkliflər vermək;
6.1.22. özəlləşdirilmiş müəssisələrin yeni mülkiyyətçiləri tərəfindən özəlləşdirmə barədə bağlanmış əqdlərdə nəzərdə tutulmuş öhdəlik və şərtlərin yerinə yetirilməsinə nəzarət etmək, dövlət müəssisələrinin özəlləşdirmədən sonrakı fəaliyyətinin dəstəklənməsi və investisiya qoyuluşunun səmərəliliyinin təmin olunması məqsədi ilə araşdırma və monitorinqlərin aparılmasında iştirak etmək;
6.1.23. müvafiq ərazidə yerləşən dövlət əmlakı barədə bağlanmış əqdlər Azərbaycan Respublikasının iqtisadi maraqlarına ziyanla nəticələndikdə, həmin əqdlər barədə aidiyyəti üzrə Xidmətin müvafiq bölmələrinə məlumat vermək;
6.1.24. dövlət əmlakının özəlləşdirilməsi prosesinin ictimai nəzarət və şəffaflıq prinsipləri əsasında həyata keçirilməsini, özəlləşdirmə prosesində əmək kollektivi üzvlərinin hüquqlarının və sosial ədalət prinsipinin qorunmasını təmin etmək məqsədilə zəruri tədbirlər görmək;
6.1.25. yerli icra hakimiyyəti orqanlarından, bələdiyyələrdən, dövlət müəssisə, idarə və təşkilatlarından, təsərrüfat fəaliyyəti göstərən subyektlərdən dövlət əmlakının özəlləşdirilməsinə dair sənədləri və digər məlumatları almaq məqsədilə sorğular vermək;
6.1.26. tabeliyindən və sahə mənsubiyyətindən asılı olmayaraq, dövlət mülkiyyətində olan, habelə nizamnamə kapitalında dövlətin payı olan hüquqi şəxslərə məxsus obyektlərin (əsas vəsaitlərin) balansdan-balansa verilməsinə razılıq və silinməsinə dair rəy verilməsi barədə Xidmətə daxil olan müraciətləri zərurət olduğu təqdirdə yerində araşdırmaqla müvafiq məlumat və sənədləri Xidmətə təqdim etmək; 
6.1.27. özəlləşdirilməyə açıq elan edilmiş dövlət müəssisələrində və nizamnamə kapitalında dövlətin payı olan səhmdar cəmiyyətlərində dövlət əmlakının qorunub saxlanılması və mühafizəsinin təmin edilməsi məqsədilə mütəmadi olaraq monitorinqlər keçirmək;
6.1.28. müvafiq sahədə normativ hüquqi aktların və müxtəlif normativ sənədlərin hazırlanmasında iştirak etmək;
6.1.29. şöbənin iş planını, fəaliyyəti ilə bağlı hesabatları aidiyyəti hissədə və dövrlər üzrə hazırlamaq;
61.30. sektorun əməkdaşları tərəfindən fəaliyyət prosesində qanunvericiliyə uyğun olaraq xidməti məlumatların, dövlət və kommersiya sirrinin qorunmasını təmin etmək; 
6.1.31. sektorda kargüzarlıq işlərinin aparılmasını və məxfilik rejimini təmin etmək;
6.1.32. fəaliyyət istiqamətlərinə uyğun olaraq qanunvericiliklə nəzərdə tutulmuş digər vəzifələri yerinə yetirmək.
6.2. Torpaqların idarə edilməsi və istifadəsinə nəzarət sektorunun aşağıdakı vəzifələri vardır:
6.2.1. dövlət və özəlləşdirilən müəssisələrə məxsus torpaq sahələrinin (əmlakın) zəbt olunması və qanunazidd formada istifadə olunması hallarının qarşısını almaq üçün tədbirlər görmək, bu barədə məlumatları Xidmətin əlaqədar bölmələrinə təqdim etmək;
6.2.2. torpaq bazarının təşkili və torpaq bazarı subyektlərinin hüquq və vəzifələrinin əhali arasında təbliğ edilməsi işlərində iştirak etmək;
6.2.3. torpaqların kateqoriyalara aid edilməsi və onların bir kateqoriyadan digərinə keçirilməsi, bələdiyyə mülkiyyətinə torpaq alınması barədə vəsatətlərə baxılmasında iştirak etmək;
6.2.4. dövlət və bələdiyyə mülkiyyətində olan torpaqların mülkiyyətə və ya icarəyə verilməsi ilə bağlı torpaq müsabiqələrinin və hərraclarının  keçirilməsi ilə bağlı işlərin təşkilində iştirak etmək;
6.2.5. fəaliyyət istiqamətləri üzrə torpaq haqqında qanunvericiliyin tələblərini pozan şəxslərin inzibati məsuliyyətə cəlb edilməsi istiqamətində tədbirlər görmək;
6.2.6. torpaq qanunvericiliyinin tələblərinin pozulması ilə həyata keçirilən faydalı qazıntıların hasilatı, aqrokimyəvi, meşə-meliorasiya, geoloji-kəşfiyyat, axtarış işlərində aşkar olunmuş qanun pozuntularının aradan qaldırılması sahəsində təkliflər vermək;
6.2.7. torpaqlardan səmərəli istifadə, onların mühafizəsi məsələləri, torpaq islahatı, torpaqla bağlı digər məsələlərin həlli ilə əlaqədar dövlət orqanlarının və bələdiyyələrin torpaq qanunvericiliyinin tələblərinə uyğun gəlməyən inzibati aktlarının ləğv edilməsi barədə təkliflər vermək;
6.2.8. qanunla müəyyən edilmiş əsaslar olduqda mülkiyyətə, istifadəyə və icarəyə verilmiş torpaqlar üzərində mülkiyyət, istifadə və icarə hüquqlarına xitam verilməsi üçün təkliflər vermək;
6.2.9. bələdiyyə mülkiyyətində olan torpaq sahələrinin sərhədlərinin müəyyən edilməsində və torpaqların müvafiq bələdiyyələrə təhvil verilməsində iştirak etmək, bələdiyyə mülkiyyətində olan torpaq sahələrinin xüsusiyyətinə və torpağın ayrılma məqsədinə, mövcud texniki normalara, yerquruluşu və şəhərsalma sənədlərinə uyğun olaraq mülkiyyətə, istifadəyə, icarəyə verilməsinə dair Xidmətin strukturuna daxil olan aidiyyəti qurumlarla razılaşdırmaqla rəy vermək;
6.2.10. Azərbaycan Respublikasının inzibati ərazi bölgüsünə uyğun olaraq rayon, şəhər, şəhər tipli qəsəbələr və digər yaşayış məntəqələrinin və bələdiyyələrin sərhədlərinin naturada müəyyən edilməsində, elektron daşıyıcıda və kağız üzərində xəritələşdirilməsində iştirak etmək;
6.2.11. torpaq sahələrində mərzçəkmə işlərinin aparılmasında və mərz nişanlarının qoyulmasında iştirak etmək;
6.2.12. dövlət, bələdiyyə və xüsusi mülkiyyətdə olan bütün kateqoriyalı torpaqların elektron uçotunun aparılması və xəritələşdirilməsi yolu ilə avtomatlaşdırılmış torpaq kadastr informasiya sisteminin və məlumat bankının yaradılmasında iştirak etmək;
6.2.13. torpaqların monitorinqini aparmaq və nəticələri barədə Xidmətin aidiyyəti struktur bölmə və qurumlarına məlumat vermək;
6.2.14. torpaqlardan səmərəli istifadəyə, torpaqların zəbt edilməsi və qanunazidd formada istifadəsinin qarşısının alınmasına nəzarət etmək;
6.2.15. yay və qış otlaq sahələrindən istifadə olunmasına nəzarət etmək;
6.2.16. torpaqların kənd təsərrüfatı və meşə təsərrüfatı dövriyyəsindən çıxarılması ilə əlaqədar olaraq kənd təsərrüfatı və meşə təsərrüfatı itkilərinin miqdarının müəyyən edilməsi barəsində təkliflər vermək;
6.2.17. dövlət torpaq kadastrının və torpaqların monitorinqinin aparılması, yerquruluşunun həyata keçirilməsi və bu işlərə nəzarət edilməsi ilə bağlı tədbirlər görmək;
6.2.18. kadastr qiymət rayonları və ora daxil olan inzibati rayonlar üzrə kənd təsərrüfatı torpaqlarının təyinatı, coğrafi yerləşməsi və keyfiyyəti nəzərə alınmaqla şərti balların müəyyənləşdirilməsində, habelə torpağın normativ qiymətinin müəyyənləşdirilməsinə və torpaqlardan səmərəli istifadə olunması və onların mühafizəsini təmin edən iqtisadi həvəsləndirmə tədbirlərinə dair təkliflərin hazırlanmasında iştirak etmək;
6.2.19. təsərrüfat fəaliyyətinin torpağa olan zərərli nəticələrinin təhlil edilməsi, torpaqda baş verən hər hansı mənfi proseslərin əmələ gəlməsinin öncədən müəyyənləşdirilməsi və onlara qarşı mübarizə tədbirlərinin hazırlanmasında iştirak etmək;
6.2.20. münbitlik xassələrini itirmiş torpaqların müvəqqəti əkin dövriyyəsindən çıxarılmasına (konservasiyasına) dair təkliflər verilməsində, torpaqların münbitliyinin bərpası, artırılması və onların mühafizəsi üzrə investisiya proqramlarının ekspertizasının həyata keçirilməsində, gələcəkdə həmin sahələrin kənd təsərrüfatı dövriyyəsinə cəlb edilməsi barədə təkliflər vermək;
6.2.21. çirklənmiş, öz keyfiyyətini itirmiş və yararsız hala düşmüş (tənəzzülə uğramış) torpaqların konservasiya edilməsinə dair təkliflər vermək;
6.2.22. hər il 1 yanvar vəziyyətinə əvvəlki il üçün torpaq fondunun növlərinə, torpaqların rekultivasiyasına, mülkiyyətçilər və istifadəçilər üzrə torpaq bölgüsünə, hər 5 ildən bir isə torpaqların keyfiyyətinə (bonitirovka, iqtisadi qiymətləndirmə) dair hesabatların tərtibində iştirak etmək;
6.2.23. torpaq ehtiyatlarından istifadə olunmasında proqramların, sxemlərin və yerquruluşu layihələrinin dövlət ekspertizasının aparılmasında, şəhərsalma və tikinti qanunvericiliyinə uyğun olaraq ərazi planlarına və baş planlara müvafiq rəy verilməsində iştirak etmək;
6.2.24. müvafiq sahədə normativ hüquqi aktların və müxtəlif normativ sənədlərin hazırlanmasında iştirak etmək;
6.2.25. şöbənin iş planını, fəaliyyəti ilə bağlı hesabatları aidiyyəti hissədə və dövrlər üzrə hazırlamaq;
6.2.26. sektorun əməkdaşları tərəfindən fəaliyyət prosesində qanunvericiliyə uyğun olaraq xidməti məlumatların, dövlət və kommersiya sirrinin qorunmasını təmin etmək; 
6.2.27. sektorda kargüzarlıq işlərinin aparılmasını və məxfilik rejimini təmin etmək;
6.2.28. fəaliyyət istiqamətlərinə uyğun olaraq qanunvericiliklə nəzərdə tutulmuş digər vəzifələri yerinə yetirmək.
